PRIM’AWLA TAL-QORTI CIvILI

IMHALLEF
ONOR. ROBERT G. MANGION

SEDUTA TAD-29 TA’ NOVEMBRU 2022

Kawza numru:3

Rik. Nru. 515/2022 RGM

L-Avukat Dr Marlon Borg
bhala mandatarju specjali ta’ Prof. Marek Ehrlich
Vs

Virtual Digital Services Limited (C-90997)

I1-Qorti:

Dan huwa provvediment dwar talba tal-attur nomine sabiex il-Qorti
tawtorizza korrezzjoni fit-talba attrici li tinstab fir-rikors promotur fejn |-
attur nomine talab rikonoxximent gudizzjarju ta’ sentenza moghtija minn

gorti gewwa l-Awstrija.



Introduzzjoni.

Permezz ta’ rikors promotur ipprezentat fl-14 ta> Gunju 2022, I-Avukat Dr
Marlon Borg (I-Attur nomine) ghan-nom tal-Professur Marek Ehrlich (I-
Attur) cittadin Awstrijak, wara li ppremetta illi I-Attur Kien ottjena sentenza
moghtija minn gorti fl-Awstrija kontra Virtual Digital Services Limited (I-
Konvenuta), soc¢jeta’ registrata hawn Malta, u li kien ottjena wkoll
‘European Enforcement Order Certificate’ ai termini tal-artikolu 53 tar-
Regolament Ewropew 1215/2021 u li kien jinhtieg li dik is-sentenza tigi
ezegwita f"Malta; talab lil din il-qorti:

“tirrikonoxxi s-sentenza moghtija mill-Qorti ta’ “Landesgerict fur
Zivilrechtssanchen Wien”, fl-Awstrija kontra I-kumpanija intimata ta’
nhar it-28 ta’ Jannar 2022 bhala titolu ezekuttiv f"Malta ai termini tal-
artikolu 36 et seq. tar-Regolamenti tal-Parlament Ewropew u tal-
Kunsill tat-12 ta’ Di¢embru 2012 dwar il-gurisdizzjoni u r1-
rikonoxximent u l-ezekuzzjoni tas-sentenzi fi kwistjonijiet Civili u
Kummer¢jali bin-numru 1215/2021, u tiddikjara l-istess sentenza
enforzabbli u ezegwibbli f"Malta ai termini tal-imsemmi Regolament

bl-ispejjez kontra 1-kumpanija intimata”.

B’digriet tal-1 ta’ Lulju 2022 il-Qorti ordnat in-notifika tar-rikors promotur
lill-Konvenuta bil-fakolta 1i tipprezenta risposta fi zmien ghaxart ijiem u

appuntat ir-rikors ghas-smiegh.

II-Konvenuta lagghet ghal din it-talba billi permezz ta’ risposta prezentata
fil-5 ta” Awissu 2022 resqet diversi eccezzjonijiet sew ta’ natura prelimiari,
sew fil-mertu. Permezz tal-ewwel zewg eccezzjonijet preliminari taghha 1-

Konvenuta ec¢epiet in-nullita’ u l-irritwalita’ tar-rikors promotur.

Permezz tal-ewwel ec¢ezzjoni preliminari taghha 1-Konvenuta ec¢cepiet in-
nullita’ u l-irritwalita’ tar-rikors promotur ai termini tal-Artikolu 789 u I-
Artikolu 156 tal-Kap. 12 tal-Ligijiet ta’ Malta peress li 1-Attur nomine ma
specifikax taht liema disposizzjoni tar-Regolament (UE) 1215/2012 kien

fassal it-talbiet tieghu bil-konsegwenza illi I-Konvenuta ma tistax tiddefendi
ruhha.

Permezz tat-tieni e¢¢ezzjoni preliminari taghha 1-Konvenuta e¢cepiet in-
nullita’ u l-irritwalita’ tat-talbiet attrici stante li r-Regolament (UE)
1215/2012 li sar referenza ghalih fir-rikors promotiur ma jaghtix lill-parti li
tkun trid tenforza sentenza estera moghtija fi stat membru ichor tal-Unjoni
Ewropea id-dritt 1i taghmel rikors ghal dikjarazzjoni ta’ rikonoxximent u

infurzar bhal ma ged jitlob 1-Attur nomine.

Rinfac¢jat b’dawn l-e¢cezzjonijiet, fid-29 ta’ Settembru 2002 I-Attur
nomine ipprezenta rikors fejn talab korrezzjoni fit-talba minnu mressqa fir-

rikors promotur sabiex tigi taqra:

“Ghaldagstant, I-esponent umilment jitlob lil dina I-Onorabbli Qorti
sabiex joghgobha tiddikjara illi, a tenur tal-Artikolu 36 tar-
Regolamenti tal-Parlament Ewropew u tal-Kunsill tat-712 ta’
Dicembru 2012 dwar il-gurisdizzjoni u r-rikonoxximent u l-ezeuzzjoni
tas-sentenzi fi kwistjonijiet Civili u Kummercjali bin-numru
1215/2012, m’hemm l-ebda raguni ghal rifjut ta’ rikonoxximent kif
imsemmi fl-Artikolu 45 tar-Regolament fir-rigward tas-sentenza
moghtija mill-Qorti ta’ ‘Landesgerich fur Zivilrechtssanchen Wien”,
fl-Awstrija kontra I-kumpanija intimata tat-28 ta’ Jannar 2022, b’dan
illi l-istess sentenza tkun tikkostitwixxi titolu ezekuttiv enforzabbli u
ezegwibbli f’Malta ai termini tal-imsemmi Regolament bl-ispejjez

kontra I-kumpanija intimata ”.

Permezz tar-risposta taghha tas-26 ta’ Ottubru 2022 il-Konvenuta ged
topponi ghat-talba ghall-korrezzjoni fit-talba attrici. Issejjes 1-opposizzjoni
taghha fuq il-pretest illi bil-korrezzjoni mitluba ser issir bidla fis-sustanza
tal-azzjoni “b’mod illi s-so¢jeta’ intimata ma tibqax f{’pozizzjoni li

tiddefendi ruhha bl-istess ec¢ezzjonijiet.”.



10.

11.

12.

Tajjeb jigi mill-ewwel puntwalizzat illi permezz ta’ dan il-provvediment il-
Qorti ma hiex ged tiddeciedi l-ewwel zewg eccezzjonijiet preliminari tal-

Konvenuta izda biss jekk ghandiex tawtorizza 1-korrezzjoni mitluba.
Ikkunsidrat;

It-talba tal-Attur nomine biex il-Qorti tawtorizza korrezzjoni fit-talba attrici
ged issir bis-sahha tal-Artikolu 175 tal-Kapitolu 12 tal-Ligijiet ta’ Malta li
jipprovdi illi:

Il-qorti tista’, f’kull waqt tal-kawza, gabel is-sentenza, wara
talba ta’ wahda mill-partijiet, wara 1i tisma’ meta jehtieg lill-
partijiet, tordna s-sostituzzjoni ta’ xi att jew tippermetti tibdil fl-
iskritturi, sew billi fihom jizdied jew jitnehha l-isem ta’ wahda mill-
partijiet u jitqieghed ichor floku, jew billi jissewwa zball fl-isem
tal-partijiet jew fil-kwalita li fiha jidhru, jew billi jissewwa kull
zball iehor jew billi jiddahhlu hwejjeg ohra ta’ fatt jew ta’ dritt ukoll
permezz ta’ nota separata, sakemm sostituzzjonijew tibdil bhal dan
ma jbiddilx fis-sustanza I-azzjoni jew l-ec¢ezzjoni fuq il-meritu tal-

kawza.

Bis-sahha tal-Artikolu 175 il-grati jistghu jew jordnaw is-sostituzzjoni ta’
atti, billi jitnehha att u jitqieghed iehor minfloku, jew inkella jawtorizzaw
emendi (tibdil/korrezzjoni) fl-iskritturi formanti parti mill-atti tal-process.

Il-grati jistghu jordnaw sostitzzjonijiet ta’ atti u tibdil fl-iskritturi mhux biss
meta jkun hemm l-izbalji specifikatament imsemmija f’dak 1-artikolu, izda
wkoll fil-kaz ta’ “kull Zzball iehor”. Hekk illi I-qrati inghataw poteri
wesghin hafna meta jintalbu jawtorizzaw korrezzjonijiet fl-iskritturi u dan
ghall-ahjar amministrazzjoni tal-gustizzja sabiex safejn possibbli u f’rispett

tad-drittijiet tal-partijiet kollha jigu evitati multiplikazzjoni ta’ kawzi.

L-unika restrizzjoni li Artikolu 175 jimponi hi illi I-grati m’ghandhomx
jordnaw sostituzzjoni tal-atti jew emendi fl-iskritturi jekk is-sostituzzjoni

tal-atti jew it-tibdil/korrezzjoni fl-iskritturi mitluba ikun ser iwassal (i)

14.

15.

ghall-bidla fis-sustanza tal-azzjoni; jew (ii) ghall-bidla fl-ec¢ezzjonijiet fil-

mertu.

In tema legali ssir referenza ghal xi kazistika fuq din il-materja. 11-Qorti tal-
Appell fis-sentenza Elisabeth Anne Calabrese vs. Ersilia Bigeni moghtija
fit-12 ta’ Dicembru 1994 ghamlet is-segwenti konsiderazzjoni dwar |-
Artikolu 175:

Id-diffikulta® li generalment tinholoq fl-applikazzjoni ta’ dan I-
artikolu taggira dejjem madwar din il-limitazzjoni (u cioe' ‘basta li I-
ebda tibdil bhal dan ma jkun biddel fis-sustanza l-azzjoni jew I-
eccezzjoni’) ; fil-kaz prezenti il-pretensjoni ta™ I-appellanti illi t-tibdil

ordnat mill-Qorti ‘biddel fis-sustanza l-eccezzjoni’ ;

Huwa ovvju li din il-limitazzjoni ma tapplikax meta I-eccezzjoni tkun
propju tindika I-izball li jigi korrett — sakemm dik il-bidla ma tbiddilx
is-sustanza ta’ l-azzjoni. Dan huwa ovvju ghaliex m huwiex
guridikament konformi illi bidla tista™ ssir jekk ma ssirx eccezzjoni
imma ma tistax issir jekk tinghata I-eccezzjoni. Il-gofol gieghed fil-
precisazzjoni li timporta |-kelma ‘fis-sustanza’. Din tindika li kull
bidla li ssir trid tkun bidla ta” xi dettall ta xi haga marginali imma

mhux materja ta’ sustanza jew li teffettwa s-sustanza.

Dan l-artikolu tal-ligi, li jaf l-origini tieghu ghall-ewwel kodici ta’
organizzazzjoni u procedura ¢ivili lura f'nofs is-seklu tmintax, serva tajjeb
hafna l-amministrazzjoni tal-gustizzja f’pajjizna ghaliex bis-sahha tieghu
huma bla ghadd il-kazijiet li fihom gie evitat li xi att afflitt minn xi zball
iwassal ghal tmiem hesrem tal-proc¢edura gudizzjarja minghajr gudizzju fil-
mertu bil-htiega ta’ intavolar ta’ azzjoni gdida bil-konsegwenti spejjez

addizzjonali u hin mitluf.

Ir-ratio wara dan I-artikolu huwa evidenti, sabiex jigu evitati duplicita’ ta’

kawzi u formalizmu rigoruz li hafna drabi jwassal sabiex jigi stultifikat il-



16.

17.

18.

19.

kuncett tal-gustizzja (Edwin Mirabelli noe vs James Gollcher et noe -
Qorti tal-Appell - 14 ta’ Marzu 1988).

Meta wiehed jifli f'liema cirkostanzi sostituzzjoni ta’ atti jew bidliet fl-
iskrittura ma humiex permessi isib illi I-iskop wara tali restirzzjonijiet huwa
li ma jigux ippregudikati d-drittijiet tal-parti li tkun ged topponi I-bidla
mitluba. Ghaliex langas ghandu jkun li wara li tkun giet intavolata kawza
fuq binarju partikolari, jigi permess tibdil li jisposta l-azzjoni attri¢i fuq
binarju differenti minn dak originali bil-konsegwenti pregudizzju li dan
jista’ jarreka lill-parti l-ohra. Il-massima legali electa una via, non datur

recursus ad alteram tikkombacja sew mar-ratio wara I-Artikolu 175.

Bl-istess mod ma hux moghti illi sostituzzjoni fl-atti jew bidla fl-iskritturi
tolgot I-e¢cezzjonijiet gia moghtija dwar il-mertu.  Dan japplika mhux biss
meta t-talba hija maghmula mill-attur; izda wkoll jekk it-talba tigi min-naha
tal-konvenut, spe¢jalment jekk Il-akkoljiment taghha jkun ifisser I-
introduzzjoni ta’ ec¢ezzjoni gdida fil-mertu 1i ma hiex ec¢ezzjoni li tista’
tinghata f’kull waqt tal-kawza. Artikolu 175 ma jistax jigi invokat sabiex
jigi raggirat Artikolu 728 (2) tal-Kap. 12 li ma jippermettiex li jitressqu
eccezzjonijiet ohra mhux imressga fir-risposta guramentata hlief dawk li
jistghu jinghataw f’kull waqt tal-kawza, jew inkella bil-permess tal-gorti,
wara li tkun sodisfatta li tali eccezzjoni ulterjuri ma kienx possibbli li

titressaq fiz-zmien li giet intavolata r-risposta guramentata.

Bidla fis-Sustanza tal-Azzjoni.

L-ewwel parti tad-deliberazzjoni tal-Qorti ghandha tkun jekk il-bidla fir-
rikors promotur mitluba mill-Attur nomine hiex ser iggib bidla fis-sustanza

tal-azzjoni attri¢i.

Fis-sustanza it-talba attrici li 1-Attur nomine irid li tigi korretta/mibdula hija
hija talba sabiex il-gorti tiddikjara ezegwibbli f"Malta bhala titolu ezekuttiv
sentenza moghtija minn qorti gewwa I-Awstrija liema talba ressagha filwaqt
li invoka ir-Regolament (UE) 1215/2021. Bit-talba in sostituzzjoni I-Attur

20.

21.

22.

23.

24.

nomine irid li 1-Qorti tiddikjara minflok illi “m’hemm l-ebda raguni ghal
rifjut ta’ rikonoxximent” tas-sentenza imsemmija u li “s-sentenza tkun

tikkostitwixxi titolu ezekuttiv enforzabbli u ezegwibbli f’Malta”.

European Enforcement Order Certificate.

Artikoli 36 u 37 tar-Regolament (UE) 1215/2012 jipprovdu illi sentenza
moghtija fi Stat Membru ghandha tigi rikonoxxuta fl-Istati Membri I-ohra

minghajr il-bzonn ta’ ebda procedura specjali.

Parti 1i tkun tixtieq tenforza fi Stat Membru sentenza moghtija fi Stat
Membru ichor ghandha tipprezenta lill-qorti fl-Istat Membru fejn trid
tezegwisxxi (a) kopja tas-sentenza awtentikata; u (b) ic-Certifikat tal-
Ordni ta’ Enforzar Ewropew (European Enforcement Order Certificate) -
Annex 1 tar-Regolament Ewropew. Huwa provdut ulterjorment illi
kwalunkwe persuna interessata tista’ tersaq quddiem il-qorti fejn trid
tenforza dik is-sentenza u titlob “ghal de¢izjoni li m’hemm Il-ebda
raguni ghal rifjut ta’ rikonoxximent.” Dan id-dritt huwa moghti sabiex
jigu mistharrga mill-ewwel I-objezzjonijiet li min ikun milqut b’tali ordni

ikun ser iressaq.

Huwa evidenti illi meta gie abbozzat ir-rikors promotur mertu tal-proc¢eduri
odjerni ma inghatatax l-attenzjoni mehtiega ghal dak li jiddisponi Artikolu

36 (2) tar-regolament ewropew .

Pero’ 1-Qorti tqis illi, kuntrarjament ghal dak 1i ged issostni I-Konvenuta,
mhux minnu illi bil-korrezzjoni mitluba ser tinbidel is-sustanza tal-azzjoni.
Ghaliex is-sustanza tal-azzjoni kienet u ser tibqa’ it-talba tal-Attur nomine
sabiex ikun jista’ jezegwixxi hawn Malta is-sentenza moghtija minn organu

gudizzjarju fl-Awstrija.

Wiehed jista’ jqis 1-azzjoni promossa mill-Attur nomine u l-azzjoni in
sostituzzjoni li issa jrid iressaq |-Attur nomine bhala 1-pozittiv u n-negattiv
tal-istess fini. Bil-mod kif impostata I-azzjoni attric¢i 1-Qorti ged tintalab

sabiex tirrikonoxxi s-sentenza Awstrijaka u tiddikjaraha enforzabbli u

25.

26.

217.

28.

29.

ezegwibbli ’Malta; filwaqt li bil-korrezzjoni mitluba I-Qorti tkun ged tigi
mitluba tiddikjara illi ma hemm l|-ebda raguni ghaliex il-Qorti m’ghandiex

tirrikonoxxi dik is-sentenza.

Filwagt li I-Qorti tapprezza ghaliex ir-Regolament gie formultat b’dak il-
mod, fl-istess hin tqis illi kif I-azzjoni kif promossa originarjament u kif issa
ged jitlob I-Attur nomine 1li tigi emendata huma tista’ tghid zewg ucuh tal-

istess munita.

In konkluzzjoni dwar dan l-aspett, il-Qorti tgis illi mhux minnu li bil-

korrezzjoni mitluba ser issehh bidla fis-sustanza tal-azzjoni attri¢i.

Bidla fl-E¢c¢ezzjoni fil-Mertu.

Il-mertu tal-kawza huwa l-ezegwibilita’ 0 meno gewwa Malta ta’ sentenza
moghtija minn qorti Awstrijaka. Fir-risposta taghha 1-Konvenuta ssostni illi
jekk il-Qorti kellha tilga’ t-talba ghal tibdil fir-rikors promotur hija mhux
ser tkun tista’ tibqa’ tiddefendi I-posizzjoni taghha bl-istess e¢cezzjonijiet.
I1-Qorti fehmet li I-konvenuta ged tirreferi ghall-e¢¢ezzjonijiet preliminari

taghha u mhux ghall-ec¢ezzjonijiet fil-mertu.

L-eccezzjonijiet preliminari ma jirrigwardjawx il-mertu tal-kawza izda 1-
forma tar-rikors promotur. Konsegwentement, allavolja il-korrezzjoni li I-
Qorti ser tawtorizza ser tolgot direttament l-ewwel zewg eccezzjonijiet
preliminari tal-Konvenuta, dan ma jiprekludix lill-Qorti milli tawtorizza tali
korrezzjoni ghaliex huwa meta I-korrezzjoni mitluba tolgot I-e¢¢ezzjonijiet
fil-mertu illi I-qorti m’ghandiex tawtorizza tibdiliet fl-iskritturi. (Alfred
Schwab vs. Mr Green Limited - Prim’ Awla - 4 ta’ Marzu 2022).

L-eccezzjonijiet fil-mertu tal-Konvenuta dwar ghaliex is-sentenza
Awstrijaka m’ghandiex tigi ezegwita hawn Malta mhux ser jigu mittiefsa

bil-korrezzjoni mitluba mill-Attur nomine



30.

In konkluzzjoni, 1-Qorti tqis illi jirrizultaw 1-estremi sabiex il-Qorti

tawtorizza I-korrezzjoni mitluba mill-Attur nomine.

Decide.

Ghal dawn il-motivi, u bis-sahha tal-Artikolu 175 tal-Kapitolu 12 tal-
Ligijiet ta’ Malta, I-Qorti,

1. Tilga’ r-rikors tal-Attur nomine tad-29 ta’ Settembru 2022;

2. Tawtorizza I-korrezzjoni hemm mitluba.

Bl-ispejjez ta’ dan 1-episodju a karigu tal-Attur nomine inkwantu gie instigat

unikament min-nuqgqas tieghu.

Moqri.

Onor. Robert G. Mangion
Imhallef



